
Fakatupulaki Hoʻo Malava ke Maʻu ha Fakahaá

1. Lau ʻa e ngaahi fakamatala ko ʻení pea fakaʻilongaʻi ʻa e ngaahi fokotuʻu ʻokú ke ongoʻi ʻe lava ʻo tokoni 
atu ke fakatupulaki ai hoʻo malava ke maʻu ha fakahā fakatāutahá.

Na e̒ akonaki ʻa Palesiteni Lāsolo M. Nalesoni ʻo pehē:

Lotu ʻi he huafa ʻo Sīsū Kalaisí fekauʻaki mo hoʻo ngaahi hohaʻá, manavasiʻí, mo ho ngaahi vaivaí—ʻio, ʻa e ngaahi 
fakaʻānaua ʻo ho lotó. Peá ke fakafanongo leva! Tohi ʻa e ngaahi fakakaukau ʻoku haʻu ki ho ʻatamaí. Hiki e ngaahi 
meʻa ʻokú ke ongoʻí pea fakahoko ʻa e meʻa naʻe ueʻi koe ke ke faí. ʻI hoʻo toutou fai ʻeni ʻi he ʻaho ki he ʻaho, māhina 
ki he māhina, taʻu ki he taʻú, te ke “tupulaki ʻi he tefitoʻi moʻoni ʻo e fakahaá.” (“Fakahā maʻá e Siasí, Fakahā ki Heʻetau 
Moʻuí,” Ensign pe Liahona, Mē 2018, 95)

Na e̒ akoʻi ‘e ʻEletā Keuli E. Sitīvenisoni ʻo e Kōlomu ʻo e Kau A̒posetolo e̒ Toko Hongofulu Mā Uá ʻo pehē:

ʻOku toe pē ʻeni ke tau feinga ke fakaʻaongaʻi ʻetau ngaahi meʻafoaki fakalaumālié pea fakaafeʻi mo ako ke ʻiloʻi ʻa 
e ngaahi ueʻi ʻa e Laumālié. Ko e ngaahi tefitoʻi moʻoni fakahinohino ʻe fā ke ne tokoniʻi kitautolu ʻi he fononga 
fakalaumālie mahuʻingá ni ko e:

1. Tuʻu ʻi he ngaahi potu toputapú.

2. Nofo mo e kakai māʻoniʻoní.

3. Fakamoʻoniʻi ʻa e ngaahi moʻoni toputapú.

4. Fakafanongo ki he Laumālie Māʻoniʻoní.
(“Ngaahi Ueʻi ʻa e Laumālié,” Liahona, Nōvema 2023, 45)

Mei he Malanga A̒ki ʻEku Ongoongoleleí ʻoku tau ako ai:

Ko e maʻu ko ia ʻo e fakahinohino ʻa e Laumālie Māʻoniʻoní ʻi hoʻo moʻuí ʻoku fiemaʻu ai ha ngāue fakalaumālie. 
ʻOku kau ʻi he ngāue ko ʻení ʻa e lotu taaumaʻú mo e ako folofola maʻu peé. ʻOku toe kau foki ai ʻa hono 
tauhi ʻo e ngaahi fuakava mo e ngaahi fekau ʻa e ʻOtuá ([vakai, Mōsaia 18:10, 13]). ʻOku kau ai ʻa e maʻu ʻo e 
sākalamēnití ʻi he tuʻunga taau ʻi he uike takitaha (vakai, Tokāteline mo e Ngaahi Fuakava 20:77, 79). (Malanga 
ʻAki ʻEku Ongoongoleleí: Ko ha Fakahinohino ki hono Vahevahe ʻo e Ongoongolelei ʻo Sīsū Kalaisí[2023], 101)

2. Hiki ʻi he konga ʻoku fakaʻatā atu ʻi laló ha meʻa ʻe taha pe ua kuó ke ʻiloʻi ʻe tokoni ʻi hono fakatupulaki 
hoʻo malava ke maʻu ha fakahā fakatāutahá.


